
   گوناهی لەنجە    چی بوو كوژرا؟

و دڵی زیاتر لێیدەدا، گەڕایەوە دواوە و بە رقێكی زۆرەوە س������ەیری گۆماوە 
خوێنەكەی كردوو بڕیاری خۆیدا.

ئاگاداركردنەوەی پۆلیس
كاب������را مۆبایلەكەی گیرفانی دەرهێن������ا و زەنگی لێدا، دوای نزیكەی 
چارەگە سەعاتێك دووسێ ئۆتۆمبێلی پۆلیس بە چەند پۆلیس و رێپیدراو 
و ئەفسەرێكەوە گەیشتنە شوێنەكە و كابرا چووە پێشەوە و خۆی پێناساندن 
و گوتی: ناوم خۆش������ەوییە، ئەم نیوەڕۆیە، كە هەمووی 20خولەكێك دەبێ 
بێرەدا رەتب������ووم و بەرێكەوت ئەم تەرمەم لێرە بینی و زەنگم بۆ ئێوە لێدا.. 
قسەكانی خۆشەوی تۆماركرا و دەستكرا بە پشكنینی شوێنی رووداوەكە و 
هەرچی لەوێ هەبوو هەمووی تۆماركرا و پاشان تەرمەكە بردرایە پزیشكی 
دادی و لەوێ پش������كێنرا، لە پش������كنین دەركەوت نزیكەی دوو كاتژمێرێك 
دەبێ كوژراوە گوللەیەك لەملی دراوە، بۆڕی خوێن و ماسولكەكانی ملی 
هەڵزڕاندووە و دوو بڕبڕەی ملیشی شكاندووە، دەورووبەری كونی گوللەكە 
ش������وێنی باڕووت و سووتان هەیە ئەمەش نیشانیدەدات كە زۆر لە نزیكەوە 
گوللەكەی لێدراوە، دوای تەوابوونی پش������كنینی پزیش������كی راپۆرتەكە بە 
پەراوەكەی كە بۆی كرابۆوە بەس������ترا، لێكۆڵینەوەیەك������ی دووروودرێژیش 
لەگەڵ )خۆشەوی( كرا، دەرەنجامی لێكۆڵینەوە دەریخست كە)خۆشەوی( 
تەنیا هەواڵدەری رووداوەكە بووە و بەس، هیچ پەیوەندییەكی بە تاوانەكەوە 
نیی������ە دوای چەند رۆژێك لە لێكۆڵینەوەی چڕوپڕ دەركەوت كە ئەو كچە 
پێش������تر بە دوو رۆژ لە بنكەی چاكسازی نێوجەوانان بووە، هەر كە هاتۆتە 

دەرەوە رۆژی دوایی كوژراوە.
لەنجە كێ بوو؟

ك������ە پۆلیس بە ناوی بنكەكەدا رۆیش������تەوە، دەركەوت ناوی )لەنجە(یە 
و وێنەكەشی لە لیس������تەكە درابوو، هۆی مانەوەشی لەو بنكەیە تەنیا بۆ 
پارێ������زگاری لێكردنی بووە و هیچی تر، بەڵام چۆن هاتۆتە ئەو ش������وێنە؟ 
توێژەری كۆمەڵایەتی بنكەكە ئەم شێوەیە گێڕایەوە و گوتی: راستییەكەی 
برادەرانی پۆلیس لەسەر بڕیاری دادوەری تایبەتمەند )لەنجە(یان هێنایە ئێرە، 

دۆزینەوەی تەرمێك
نیوەڕۆیەكی ساردوو باراناوی بوو كابرایەكی)45(ساڵی كە بەڕێكەوت 
رێی بەو كۆڵانەدا كەوتبوو، لەگەڵ پێچ كردنەوەی، رەنگی سووری گۆماوە 
بچووكەكەی بەردەمی سەرنجی راكێشا و ساتێك وەستا و وردتر دیقەتیدا، 
ئەمجا لەسەرەخۆ و هیواشتر بەرەو گۆماوەكە چوو، سەری نەویتر كردەوە و 
بەرەو ئەو ش������وێنە دەڕۆیشت كە خوێناوەكە رەنگە سوورەكەی تۆختر دەبوو، 
لەپڕ وەستا، بینی لە سووچی دیوارێكدا كچێكی)20(ساڵەیی هەتا بڵێی 
جوان و شۆخ پشتی بە دیوارەكە داوە و ملیشی لار بۆتەوە، رێك وەك ئەوەی 
حەزی كردبێ لەبن ئەو دیوارە لە ژێر دڵۆپەی بارانی ئەو كاتە سەرخەوێك 

بشكێنێ، وەها كەوتبوو دەتگوت تازە خەوی لێكەوتووە.
كاب������را تۆزێك لە كچە راما و ویس������تی بڵێ كچم ئ������ەوە بۆ لێرە لەبەر 
ئەو بارانە خەوتووی هەموو لەش������ت تەڕ بووە، كەچی لەپڕ وەك بروس������كە 
ژانێ������ك بەنێو دڵی داهات و چاوی كردەوە یا راس������تترە بڵێین بەخۆداهاتەوە 
و چاوەكانی ئەبڵەق و زەق بوون، س������ەرنجی لە جل وش������انیدا، دەس������تێكی 
درێژكرد و ویستی بزانێ خوێنەكە لە كوێی دێت، هەر زوو دەستی گەڕاندە 
دواوە و هەستی بە ترسێكی كوشتندە و یەكجار رەشبین كرد. تازە هاتبۆوە 
سەرهۆش������ی خۆی، ئەوجا زانی ئ������ەو كچە مرۆڤێكە و ك������وژراوە و لێرە 

فڕێدراوە.
كچە هێش������تا خوێنەكەی گەرمبوو، ئەوەندە خوێنەی لەلەش������ی مابوو، 
زۆر لەسەرخۆ لە شوێنی گوللەكە دەچۆڕاو دەهاتە دەرەوە، كابرا بەڕاستی 
ترس������ی گەیشتێ خودایە چی بكەم، ئاخر ئەو كچە جوانەیان بۆ كوشتووە، 
كەس������ێك ئەوەن������دە مرۆڤ ك������وژ و بێویژدان و دڵڕەق بێ������ت، كچە جوان و 
جاحێڵێك������ی وەها بكوژێ، حەتمەن ئێس������تا لە ش������وێنێك خۆی مات داوە 
و منیش دەبینێ، ئەوس������ا ئەگەر عەقڵ������ی گرتی لەوانەیە گوللەیەك بنێ 
بەمنیش������ەوە هەتا زووە بابڕۆم... كابرا ئەو قس������انەی لەدڵی خۆی كرد و 
چەند هەنگاوێك رۆیش������ت تۆزێك راوەس������تا، دەموچاوی سوور هەڵگەڕاو 
مووەكانی لەش������ی رەپ بوون، دەمووچاوی گرژبوو هەناسەی تووندتربوون 

لـەنـێـو فـایـلـــــــــەكانی دادگاوە

ئا: باوكی میدیا

لـەنـێـو فـایـلـــــــــەكانی دادگاوە

س������وێندبێت، كە من بە چاوی خۆم ئەو كوڕەم بینی، هەر دەبێ بەس������ەر 
تاوانەوە بتگرم و لەدەمی خۆت دانپیانان ببیستم.

ئەو توێژەرە كۆمەڵایەتییە لەس������ەر قسەكانی دەڕوا و دەڵێ: بەڕاستی 
)لەنجە( كچێكی تا بڵێی بەحەیا و بەئەدەب بوو، هەڵەی باوك و براكانی 
گەیاندییە ئێرە، ئەگەر كەللەرەقی و بێ عەقڵی و نەزانی باوك و براكانی 
نەبووایە، پۆلیس ناچار نەدەبوو ئەو كچە لێرە دابنێ بۆ پاراس������تنی، ئەوە 
تەنی������ا هەفتەیەك لێ������رە مایەوە، بەڵام ش������ەو و رۆژ دەگریا و دەیناڵاند و 
دەیگ������وت: توخوا من ش������وێنم ئێرەیە، براژنەك������ەم تاوانی كردووە من چی 
بكەم... بەهەرحاڵ )لەنجە( دیابوو سووربوو كە كارە هەڵەكەی براژنەكەی 
بە بەڵگەوە ببینێ، ئیتر چەند جارێكی تر خۆی لێ مەڵاس داوە، رۆژێك 
دەڵ������ێ دەچمە پەیمانگا و بە براژنەكەی دەڵێ دەرگاكە لەدوای من داخە، 
ب������ەڵام كە دەڕوا كلیلی ژوورەوە لەگەڵ خۆی دەبات، لە ش������وێنێك خۆی 
مەڵاس دەدات و دەبینێ هەمان ش������تی جاران������ە، ئەمجارە دەچێتە ماڵی 
دراوس������ێیەكەیان و دەڵێ كەس������مان لەماڵ نییە و كلیلیشم لە ماڵەوە لەبیر 
كردووە بەسەربانی ماڵی ئێوە دەچمە سەربانی خۆمان و دەرگای ماڵەوەمان 
دەكەم������ەوە، ئەوانیش دەڵێن بڕۆ، لەس������ەربان بەرمیلێك دێنێ و بەس������ەری 
دەكەوێ تا بتوانێ بەسەر دیوارەكەوە بكەوێ، بەهەرحاڵ بەهەر زەحمەتێك 
بێت بەس������ەردیوارەكە دەكەوێ و خۆی بۆ سەربانی خۆیان تێهەڵدەدا لەوێ 
بەهێواش������ی و بەپارێز دێتە خوارەوە و گوێی لەدەنگە دەنگێكی نزم دەبێت 
كە هی هەردووكیان دەبێ، وردە وردە و بە نەرمی دێتە خوارەوە و لەدەنگەكە 
نزیك دەبێتەوە تا دەزان������ێ لەكام ژوورە، ژوورەكە نیوەی دەرگاكەی كرابۆوە، 
لەس������ەرەخۆ سەری دەباتە پێشەوە و دەرگاكە بە ئاستەم لەسەرخۆ دەكاتەوە و 
لە سوچێكی كەمی دەرگاكە بەشێكی لەشی هەردووكیان دەبینێ كە رووتن، 
ئیت������ر دەزانێ كە ئ������ەوان وا تێكئاڵاون و ئاگایان لەك������ەس نییە و پێكەوەن، 
ئەوی������ش بڕیاری خۆی دەدا و لەپڕ وەكو بروس������كە دەرگاكە دەكاتەوەوە و 
رووبەڕووی هەردووكیان رەق رادەوس������تێ، سەیرێكی براژنەكەی دەكات و 
تفێك������ی رووبەڕووی لێدەكات و بەكوڕەكەش دەڵێ هەس������تە كوڕی ناپیاو 
هەتا بەكوش������تنم نەداوی لەو ماڵە ب������ڕۆ دەرەوە و ون بە، كوڕە بەپەلە پەل 
جلوبەرگەكان������ی كۆ دەكاتەوە و ل������ە دەرەوەی ژوورەكە لەبەری دەكات و بە 
براژنەكەش������ی دەڵێ: ها رەنگ زەرد و پەرێشان و بێ دەم و زار ماوی، بۆ 

قسەناكەی، بۆ نكوڵی ناكەی؟
پاش������ان )لەنجە( بڕیار دەدات بە براكەی بڵێ بەڵام نایڵێ، هەر چۆنێك 
بێت چەند رۆژێك ئەو مەسەلەیە لەمێشكی دەخولێتەوە، ئینجا بڕیار دەدات 
بە براكەی بڵێ، بەڵام تا ئەو بە براكەی دەڵێ، براكەی بەخۆی گومانی 
لێدەكات و دواتر بەڵگە لەسەر ژنەكەی خۆی بەدەست دەكەوێ، براكەی و 
براكانی تری و باوكیش������ی دێنە سەر ئەو بڕوایەی كە )لەنجە(ش لەگەڵ 
براژنەكەی دەس������تی تێكەڵە و ئەوكارانە دەك������ەن، هەر چەند هاوار دەكا و 
دەقیژێنێ كە ئەو چاكە و تەنیا ژنەكەی ناپاكی لێكردووە و مەسەلەكەی 
زۆر گەورە بووە لەلای بۆیە نەیتوانیوە دەمودەست بڕیار بدات كاروكردەوەی 
براژنەكەی ئاش������كرا بكات، هەموو ئەو قس������انە بێس������وود دەبێ و بڕوای 
پێناك������ەن، ئیتر كە كۆدەبنەوە و بڕیار دەدەن هەردووكیان بكوژن، دایكی بە 
مەس������ەلەكە دەزانێ و دراوسێیەكیان هەواڵ بۆ )لەنجە( دەنێرێ كە بڕواتە 
بنكەی پۆلیس و خۆی دەرباز بكات و شكایەت لە براكانی بكات كە بەبێ 
گوناه و تاوان دەیانەوێ بیكوژن، كە)لەنجە( هەواڵەكەی پێدەگات دەچێتە 
بنكەی پۆلیس، پۆلیسیش لەس������ەر بڕیاری دادوەر لە بنكەی چاكسازی 
دادەنێت بۆ پاراس������تنی، پاش ئەوەی هەفتەیەك دەمێنێتەوە كە دێتە دەرەوە 
بەو شێوەیە دەیكوژن كە زانرا، دیارە براژنەكەشیان كوشتووە، بكوژیش برای 
)لەنجە(یە و هەڵاتووە، ماڵی باوكیشی هەموویان ماڵیان باركردووە و كەس 

نازانێ بۆ كوێ چوون.

)لەنجە( لەماڵی براكەی دەژیا، ماوەیەك بوو گومانی لەبراژنەكەی خۆی 
هەبوو كە دەس������تی لەگەڵ كوڕێك هەبوو، كاتێك)لەنجە( دەچووە پەیمانگا 
)چونكە قوتابی پەیمانگا(بوو، براژنەكەی ژوانی لەگەڵ كوڕەكە دادەنا، 
یەك دووجارێك )لەنجە( خۆی لە بۆس������ەدابوو بۆی، رۆژێك بە براژنەكەی 
گوت: ئەمڕۆ زوو دەچمە پەیمان������گا چونكە تاقیكردنەوەمان هەیە دەچم 
لەوێ دەخوێنم تا كاتی تاقیكردنەوەم دێت، براژنەكەشی گووتی: باشە بڕۆ 
كە ڕۆیشت، لە سووچێكی كۆڵانەكەیان خۆی مەڵاس دەدا، دوای كەمێك 
كوڕێك بەدیار دەكەوێ كە پێنج شەش ساڵێك لە براژنەكەی بچووكتر دەبێت، 
یەكسەر خۆی بە ژووردا دەكات و براژنەكەشی دەرگای حەوشەكە دادەخات 
)لەنجە(ش بەخێرای������ی دەڕوا و بەتووندی ل������ەدەرگا دەدات، پاش تۆزێك 
برژانەك������ەی دەرگاكە دەكاتەوە،)لەنج������ە( بەپرتاو خۆی بەژوور دادەكات و 
یەكە بەیەكەی ژوورەكان دەگەڕێ دەبینێ كەس������ی لێنییە، بەهاواروقیژەوە 
ب������ە براژنەكەی دەڵێ كوا ئەو كوڕەی هاتە ژوورەوە لەكوێت ش������اردۆتەوە، 
براژنەكەش������ی خۆی لێ نەزان دەكات و بەتوڕەیی������ەوە وەڵامی دەداتەوە و 
دەڵێ: كچێ جارێكی تر قسەی وا نەكەی، ئەوە ماڵەكە لە پێشتە بگەڕێ 
تا دەیدۆزیی������ەوە، ئەگەر دۆزیتەوە حەیام ببە، ئەگەر نەتدۆزییەوە هەرچی 
خراپ بێت پێتی دەكەم، ئەم مش������تومڕە ماوەیەك دەكێش������ێ و)لەنجە( لە 
دۆزینەوەی كوڕەكە بێئومێد دەبێت و پێی دەڵێ: دەزانم بەس������ەربان بەڕێت 
كرد، بەس وەرە پێم بڵێ بۆ وادەكەی براكەم چ خراپییەكی بۆ تۆ هەیە..؟ 
ئەگەر پێی ناڕازی خۆ جارێ منداڵتان نەبووە، ئاس������اییە داوای تەڵاقی 
لێبكە و جیابەوە لێی بۆ خیانەتی لێدەكەی...)لەنجە( بەنیازبوو بە قسەی 
خ������ۆش دانپیانانی لێوەربگرێت، هەر وەك خۆی بۆ ئێمەی باس������ی كردووە 
قسەكانیش������ی لای ئێمە بەشێوەیەكی یاس������اییانە تۆماركراوە، بەهەرحاڵ وەك 
خۆی پێی گوتین: مەبەس������تم ئەوەب������وو دان بە هەڵەكەی خۆی بنێ و ئینجا 
وای لێبكەم واز لەوكارە هەڵەیەی بێنێ، چونكە لەوانەیە س������ەری تیابچێ و 
ئابڕووی ئێمەش بچێت، بەڵام قس������ەكردن لەگەڵی بێس������وود بوو، ئەو هەر 
س������وور بوو لەس������ەر نكوڵی كردن لێی، ئەوەبوو منیش بڕیارمدا و گوتم: 

 دوو رۆژ پێش رووداوەكە 
)لەنجە( لە بنكەی چاكسازی 
نەوجەوانان بوو، هەر كە 
هاتبووە دەرەوە رۆژی دواتر 
كوژرابوو

كچە هێشتا خوێنەكەی گەرم 
بوو، ئەوەندە خوێنەی لە 
لەشی مابوو زۆر لە سەرخۆ 
لە شوێنی گوللەكە دەچۆڕا و 
دەهاتە دەرەوە

عەقڵ و بیركردنەوەی 
هەندێ لە پیاوانی كۆمەڵی 
ئێمە هێندە نامەنتیقەو 
بۆی ناكرێ رەش و سپی 
لێك جیابكاتەوە، زۆرجار 
تاوانبار و بێ تاوان، 
گوناهبار و مرۆڤی خاوێن 
وەك یەك تەماشا دەكات، 
)لەنجە( لەبری ئەوەی وەك 
كچێك هەوڵی ئاشكراكردنی 
گوناهێكی داوە رێزی 
لێبگیرێ، كەچی لەلایەن 
بنەماڵەكەیەوە ئەویش وەك 
تاوانبار سزا دەدرێ

لە  و  نادیار  كوشتنی 
بارودۆخ������ی ئاڵۆز و پڕ 
لە  یەكێكە  تەمومژاوی 
هەر  قورس������ەكانی  كارە 
لێكۆڵەرێ������ك، چونك������ە 
ل������ەم دۆخ������ەدا گیانی 
گڵ  ژێ������ر  مرۆڤێ������ك 
كە  تاوانبارێكیش  نراوە، 
نەناس������راوە خ������ۆی وون 

كردوووە.
ب������ە ن������ە دۆزینەوەی 
ئ������ەو تاوانب������ارە گیانی 
بێتاوان������ی ئ������ەم مرۆڤە 
بەخۆڕای������ی ب������ە فیڕۆ 
دەڕوات و تاوانبارێكیش 
و  دادگا  دەس������ت  ل������ە 
دەبێت...  دەربازی  یاسا 
كوشتنی )سابیر(ش لەم 
پیاوە،لە  ئەو  ش������ێوەیە، 
تاریك������ی  ش������ەوێكی 
ناو  لە  ئەنگوستەچاودا 
كۆڵانەك������ەی خۆی������ان، 
لە نزی������ك ماڵەكەیان بە 
چەند فرسەخێك دوورتر،  
تەقەی لێدەكرێت، پاشان 
دەدرێتە بەر چەقۆ و ئەتك 
مەیتەكەش������ی  دەكرێت، 
ف������ڕێ  ل������ەوێ  ه������ەر 
دەدەن... دادگا نزیكەی 
خەریكی  مانگان  شەش 
لێكۆڵین������ەوە دەبێ، بێ 
ئ������ەوەی دەربكەوێت كە 
بكوژەك������ە كێی������ە.. جا 
بزانی������ن وردەكارییەكانی 
بوو،   چ������ۆن  تاوانە  ئەم 
ل������ە ك������وێ رووی������دا و 
هەنگاوەكانی لێكۆڵینەوە 

بەچی گەیشت...

شەوی تاوانەكە
ئەو كۆڵانەی )س������ابیر(ی پێدا دەڕۆیشتە سەر كار و 
ئێواران دەهاتەوە هەر ئ������ەو كوڵانەش بوو كە دەیگەیاندە 
ماڵەك������ەی خۆی،)س������ابیر( دوو ژن������ی هێنابوو، ژنی 
یەكەمی منداڵی لە بارچووبوو، بەسەر منداڵەوە مردبوو، 
چ منداڵی لەوی نەبووبوو لە ژنی دووەمیشی تەنیا دوو 
كوڕی ش������ەش حەوت ساڵی هەبوو.. )سابیر(  نزیكەی 

حەوت س������اڵێك دەبوو ماڵی لەو كوڵانەبوو ناخۆش������ی و 
عاج������زی لەگەڵ كەس������دا نەب������وو... )حەمەدەمین(ی 
هاوسێی شەوی تاوانەكە بەمشێوەیە دەگێڕێتەوە و دەڵێ: 
كاتژمێ������ر چ������واری بەرەبەیانی بوو، دنیا ت������ەواو تاریك 
بوو، دنیا تا بڵێی س������ارد و سۆڵ بوو، سەر لە  ئێوارەوە 
بارانێك������ی بەخوڕ دایكردبوو ، ناوە ناوە دەیبڕیەوە و پاش 
نیوكاتژمێرێك دووبارە بەخوڕ دەبارییەوە.. )حەمەدەمین( 

كوشتنێكی نادیار 
لە بارودۆخێكی تەمومژاویدا

بەردەوام دەبێ و دەڵێ: جا ئەو ش������ەوە من دوو مەنجەڵە 
نۆك و لۆبیام ئامادە دەكرد و لەسەر پایسكیلەكەم دادەنا و 
بۆ بازاڕی ناو شار ملم لێدەنا، بەر لەوەی دەرگا بكەمەوە 
و بڕۆم، گوێم لە دەنگی تەقەیەك بوو، پاش������ان تەقەی 
دووەمیشم بیست، منیش بەس������رتە و كەمێك بە پارێزەوە 
بە هێواش������ی دەرگاكەم كردەوە و لە س������وچێكی تەسك و 
بچووكی دەرگاكە س������ەیری دەرەوە كرد، بینیم دوو كەس 
دەستەویەخەیانە لەگەڵ كەس������ێك و چەند چەقۆیەكیان 
لێ������دا و بەریاندایەوە و پاش������ان رایانك������رد، منیش هاتمە 
دەرەوە بزانم كابرا كێیە، ئاخۆ ماوە یان مردووە، چەقۆكەم 
هەڵگرتەوە و دواتر  فڕێمدایەوە كاك)سابیر( ی دراوسێمان 
بوو، چەندی لێمپرس������ی كوڕە )سابیر( ئەوانە كێ بوون، 
نەیتوانی دەم لێكبكاتەوە، لە گیانەڵادابوو، دوای چەند 

ساتێك هەناسەی لە بڕ بڕا و مرد.
بەجێمهێش������ت و گەڕامەوە ماڵەوە خێزانەكەم بە ئاگا 
هێن������او هەواڵەكەم������م پێگوت، هەر چۆنێ������ك بێت دوای 
كاتژمێرێ������ك و نیو بڕیارماندا دەرو دراوس������ێكان ئاگادار 
بكەینەوە، یەكەمجار دراوس������ێكەی تەنیش������تمان و دواتر 
ئەوانیتریش بە ه������ەر حاڵ تا رۆژ بۆوە، پۆلیس ئاگادار 
كرایەوە، لێكۆڵینەوە و گوفتار وەرگرتنی پۆلیس دەستی 

پێكرد هێندەی نەبرد من خۆم لە بەندیخانە دیتەوە.
بكوژانی راستەقینە كێن؟

بەیان������ی رۆژی رووداوەك������ە كە پۆلیس هاتنە س������ەر 
تەرمەكە، ئەو ش������تانەی كە تاوانەك������ەی پێكرابوو، كە 
دەمانچەیەك و چەقۆیەك بوو، هەڵگیران و تەرمەكەشی 

برا بۆ توێكاریكردن.
ئامڕازەكانی تاوانەكە برانە پش������كنین لە جێبەڵگەی 
تاوان، جگە ل������ە )حەمەدەمین( س������ێ گومانلێكراوی 
تریش دەس������تگیر دەكرێن، تاوەكو لێكۆڵینەوە بە ئاكامێك 
دەگات، ل������ە كاتی لێكۆڵینەوەدا لەس������ەر بڕیاری دادگا 
پەنجە م������ۆری هەم������وو گومانلێك������راوەكان وەرگیرا و 

پەنجەمۆری)حەمەدەمین( لەسەر چەقۆ دەركەوت..!
بە بڕیاری دادگا بووە گومانلێكراوی س������ەرەكی لەو 
تاوانە كە تەرمەكەش برایە نەخۆشخانە بۆ توێكاری، لە 
پشكنیندا دەركەوت كە كابرا یەكەمجار لە رووی پێشەوە 
گوللەیەكی بەر شانی چەپی كەوتووە، دواتر لە پشتەوەڕا  
گوللەیەك لە پش������تی دراوە لە سنگی دەرچووە، ئەوەی 
پش������تی یەكەمجار ئێسكی دەفەی ش������انی ورد كردووە، 
پاشان رێك سیپەلاكی هەڵزڕیووە ئینجا دەرچووەتە دەرەوە، 
ئەوەی دووەمیش������ی گۆش������تا و گۆش������ت لەلای شانی 
چووەتە ژوورەوە لە پش������تەوە كونێكی گەورەی لێكردووە، 
وەك پشكنین دەریخست كابرا بەر لەوەی چەقۆی لێبدرێت 
توانییوویەتی بەرگری بكات، بەڵام چونكە چەقۆیەكیان 

لەس������ەر دڵی داوە و یەكێكی تریش گەدەی كون كردووە، 
هێزی لەبەر بڕواوە و كەوتۆتە سەر زەوی و پاش كەمێك 

گیانی داوە.
پاش هاتنەوەی راپۆرتی توێكاری 

وەكو لە دۆس������ییەكەدا تۆماركراوە  ئێمەش بە وردی 
س������ەیرمان كرد، دەركەوتووە كە ئاراستەی دادگا ئەوەبوو 
كە بزانێ)حەمەدەمین( بۆچ������ی و چۆن ئەو كابرایەی 
كوشتووە؟)حەمەدەمین( چەند جارێك وتەی داوە كە ئەو 
تەنیا دراوسێیەكی كوژراوەكەیە و هیچی تر و بەرێكەوت 

بەسەر رووداوەكەدا كەوتووە.
بەڵام لێكۆڵینەوە گرنگییەكی زۆر بەم وتانە نادات.

با )حەمەدەمین( بەخۆی ب������ە تەڵەوە بوونی خۆی و 
گیرانی بەناهەقی و دواتر بێتاوان بوونیشی باس بكات.
)حەمەدەمین( دەڵێ: كە دەستگیركرام سەرم سووڕما، 
باش������ە خۆ من خەڵكم لەو تاوان������ە ئاگاداركردەوە و هەر 
منی������ش بوومە هۆی ئاگاداربوونەوەی پۆلیس، ئێس������تا 
ب������ۆ بوومەتە تاوانب������ار، نازانم!!  ئەم������ەم رووبەڕوو  بە 
ڵێكۆڵەر و دادوەریش گوت، ئەو قس������انەم سوودی نەبوو، 
گوتیان پەنجەمۆری تۆ لەسەر خەنجەرەكەیە، گوتم من 
هەڵمگرتەوە بزانم چییە، خۆ دەمانچەش������ی لێبوو، كابرا 
دراوس������ێمانە و هیچ ناخۆشی و عاجزییەكمان لە نێواندا 
نەبووە، ئەوەتا خێزانەكەی و كەسووكاریشی سكاڵایان لە 

دژی من نییە و دەڵێن بێتاوانم، بۆ تاوانبارم دەكەن.
لێكۆڵینەوە شەش مانگی رەبەقی خایاند و لەو ماوەیەشدا 
چەندین ك������ەس لێكۆڵینەوەیان لەگەڵ������دا كرا و چەندین 
كەس������یش وەكو شایەت گوفتاریان وەرگیرا، لە هیچیاندا 
شتێك دەرنەكەوت كە نیشانەی تێوەگلانی)حەمەدەمین( 

بدات.
كە لێكۆڵینەوە بەبن بەست دەگاتن لەبەر نەبوونی بەڵگە 
و نەبوونی هۆیەك تێوەگلانی)حەمەدەمین( بسەلمێنێ، 
دادگا ئازادی دەكات، بەڵام كەی دوای نزیكەی چوار 
مانگ و نیو.. س������ەیر لەوەدایە ئامڕازەكانی  تاوانەكە 
دەس������تكەوتوونە كەچی تاوانباران بزرن، بۆیە لێكۆڵینەوە 
بۆ كاتی پەیدابوونی بەڵگە هەڵپەس������ێردراو و ئێس������تا و 
ئێس������تاش تاوانباران  نەدۆزران������ەوە و كەس نەیزانی كێ 
ب������وون و چۆن  وا بە تۆكمەیی ئ������ەو تاوانەیان ئەنجامدا 
و وەها بەس������ەركەوتووییش خۆیان دەرباز و ون كرد، ئەوە 
ماوەش دۆس������ییەكی گەورەی لێكۆڵینەوەیە بەبێ بوونی 
تاوانب������ار و بە فیڕۆچوونی خوێن������ی مرۆڤێك كە كەس 
نەیزانی لەس������ەر چیش كوژرا، نە خێزانی نە كەسوكاری 
گومانی������ان لە ك������ەس نەب������وو، گومانی هی������چ جۆرە 
دوژمنایەتییەكیش������یان نەدەكرد، بە هەر حاڵ دۆسییەی 
 ئەم كێش������ەیە داخرا ت������ا رۆژی پەیدابوون������ی بەڵگە..

سابیر دوو ژنی هێنابوو، 
یەكێكیان بەسەر 
منداڵبوونەوە مردبوو 
لەوەی دیكەشیان دوو 
كوڕی هەبوو 

  سەیر لەوەدایە 
ئامرازەكانی تاوانەكە 
دەستكەوتوون كە چی 
تاوانباران بزرن، بۆیە 
لێكۆڵینەوە تا كاتی 
پەیدابوونی بەڵگە 
هەڵپەسێردران

)لوقم������ان( كە تەمەنی گەیش������تبووە س������ی وپێنج 
س������اڵی و هێش������تا ژنێكی بەنس������یب نەبووبوو، چی 
داخوازییەكیشی كردبوو دواجار رەتیان كردبۆوە، جا یان 
كچەكە رەتیدەكردەوە یانیش ماڵەكە، دایك و باوكی پێی 
رازی نەدەبوون، هۆیەكەشی تەنیا ئەوەبوو وەكو خۆی 
دەیگوت: كاكە وەڵڵا تەنیا و تەنیا بەدبەخت و چارەڕەشم 
ئەگەرنا ئەوەتا دەمبینی چ خەوش������ێكم هەیە..؟ بۆیە 

زۆر بێئومێد ببوو كە كچێكی دەستكەوێت.
ئیت������ر یەك دوو ب������رادەری بە گوێیان������دا چرپاندبوو 
لەوانە)عیس������ا(ی نزیكە هاوڕێی پێی گوتبوو: كاكە 
دیارە بەخت و نس������یبی تۆ وایە، كچت بەنسیب نەبێ، 
واباش������ە بۆ خۆت بێوەژنێك بخوازیت... ئەویش لە بێ 
دەس������ەڵاتیان و لە بێئومێدیان تەسلیمی ئەو بیرۆكەیە 
دەبێت.. ئەم بەس������ەرهاتەی دەیگێڕینەوە بەسەرهاتێكی 
راستەقینەی پیاوێكە خۆی بەسەری هاتووە، كابرایەك 
وا نیش������اندەدات كە گوایە خوش������كێكی بێوەژنی هەیە 
و دەیەوێ بەمێردی بدات، رێكەوت وا دێتە پێش������ەوە 
قس������ە لەگەڵ)لوقمان( بكات و بیداتە ئەو، لەس������ەر 
هەموو ش������تێ رێكدەك������ەون بەتایبەتیش بڕی مارەیی 
پێشەكی كە لەس������ەر )3(ملیۆن و بیست مسقاڵ زێڕ 
پێكدێن، )لوقم������ان(ی بەدبەختیش دوای دوو رۆژ لە 
رێكەوتنەكەی������ان مارەییەكە ئام������ادە دەكات و پوختە و 
جوانیش لەدەست كابرای گوایە برای ژنە بێوەژنەكەی 
دەكات، بەڵام چارەنووسی ئەو بڕەپارەیە و زێڕەكان چی 
لێدێت و حەقیقەتی ئەو كابرایەی كە گوایە خوش������كە 
بێوەژنەك������ەی داوەتێ چییە؟ با ل������ە زاری )لوقمان( 

خۆی بزانین.

لوقمان 

چۆن لە پرۆسەی ژنهێنان فێڵی لێكرا ؟

زۆر كچم داخوازیكرد، 
بەڵام لەبەر هەر هۆیەك 
بێ رێكنەدەكەوت، دواجار 
برادەرەكانم ئامۆژگارییان 

كردم بێوەژنێك بخوازم

دەستنەكەوتنی ژنێكی گۆنجاو
كاب������را لە تەمەنێك������دا دەبێت لای خۆمان پێ������ی دەگوترێ پیرەكوڕ، 
كە لەو قۆناغەی ژیانیش������ی رێكەوتی كچێك ن������ەكات بیخوازێت دیارە 
دووچاری جۆرێك لە هەس������تكردن بە نائومێدی دەب������ێ، بەهەرحاڵ با 
خۆی بەس������ەرهاتی خۆیمان بۆ بگێڕێتەوە و بزانین چی بەس������ەرهاتووە 
)لوقمان( دەڵێ: من لە خێزانێكم س������ێ ب������رای لەخۆم بچوكتر پێش من 
ژنیان هێنا و منیش هیچ لارییەكم لەوەدانەبوو، تا تەمەنی)30(ساڵیش 
لەو بڕوایە دابووم باجارێ پەلەی ژنهێنانم نەبێت، بەڵام كە گەیش������تمە 
تەمەنی)35(ساڵی بەخۆكەوتم، چونكە كە دایكم و خوشكێكی بەمێردم 
بۆ ه������ەر داخوازییەك دەنارد كە دەیانگوت تەمەن������ی ئەوەندەیە ناڕازی 
دەبوون، ی������ان دەیانگ������ووت داواكاریمان ئەو ش������تانەیە و منیش ئەگەر 
داواكارییەكانم پێ هەڵنەسووڕابا، دەبوو بەخۆمان واز لەمەسەلەكە بێنین 
و پاشەكش������ە بكەین و چیتر نەچینەوە بەدوای������ا، زۆر كچم داخوازیكرد 
ئیت������ر لەبەر یەكێ لەو هۆیانە، ی������ان هۆی تر كە نەمدەزانی چییە رێك 
نەدەكەوت و مەسەلەكە شكستی دەهێنا و منیش هێندەی دیكە نائومێد 
و بێ هیوا دەبووم، ی������ەك دوو هاوڕێم هەبوو تەگبیری ئەوەیان بۆ كردم 
كە هەوڵدەم بێوەژنێك بخوازم ئەوەیان باش������ترە لەو كچانەی كە داواكاریان 
زۆرە و بەمن هەڵناگیرێت، بیرۆكەكە س������ەرنجی راكێشام و بیرم لێكردەوە 
و دواجار لەمێش������كم چەس������پا، من ئێواران دەچوومە دوكانی یەكێ لە 
برادەركانم كە ناوی)عیس������ا( بوو، ئەو برادەرەم نووسینگەیەكی كڕین و 
فرۆش������تنی زەوی و خانووی هەبوو، ناوە ناوەش پیاوێك دەهاتە ئەوێ و 
گوایە خانووی بەكرێ دەوێ، دەهاتە ئەوێ نیو كاتژمێرێك دادەنیشت و 

گوێی لە قسەی ئێمە دەگرت.
كابرا ئامادەیی خۆی دەربڕی كێشەی ئەو برادەرە چارەسەر بكات

)لوقمان( لە قس������ەكانی بەردەوام دەبێ و دەڵێ: رۆژێ پاش������نیوەڕۆ 
س������ەرودڵم زۆر ناڕەحەت بوو، ئ������ەو رۆژە دایكم و خوش������كم چووبوونە 
داخوازی كچێكی قەیرە كەچی داوای )50(مسقاڵ زێڕیان وەك نەخت 
كردبوو، منیش گوتم ئەی قوڕم بەس������ەر ئەوە قەیرەیە ئەو داوایەی هەیە 
ئەگەر كچێكی چواردەساڵی بایە داوای چی دەكرد، یەكێ لە برادەركانم 
گوتی: وەڵڵا كاك)لوقمان( چ������ارەی دەردی تۆ تەنیا ژنێكی جاحێڵی 
قەیرەیە و بەس، ئەو كابرایەی كە هەموو رۆژێ دەهاتە نووس������ینگە ئەو 
رۆژی كە ئێمە لەو قس������انەدابووین لەوێ دانیشتبوو دوای تەواوبوونی 
قس������ەكانم بەمنی گوت كاك)لوقمان( ئەگ������ەر زەحمەت نەبێ تا دەرەوە 
بێیت دوو قس������ەم لەگەڵت هەیە، منیش گوتم باش������ە واهاتم كە چووینە 
دەرەوە كابرا گوتی: ناوم)س������ەلاح(ە و چەند رۆژێكیشە هاتووچۆی ئەو 
نووس������ینگەیە دەكەم و خاوەنەكەی دەزانێ ماڵمان لە كوێیە لەم گەڕەكە، 
من تۆم زۆر بەدڵە و كابرایەكی راس������تگۆ و دڵپاكی بەڵام بەڕاستی لە 
ژنهێن������ان بەختت نییە، جا مادام پیاوێكی واباش������ی و نیازی ژنهێنانت 

هەیە، من ئامادەم بەهەموو شێوەیەك یارمەتیت بدەم..
منیش گوتم ئاخر چ������ۆن، بەچی یارمەتیم دەدەی، گوتی: من زۆر 
حەز دەكەم خزمایەتی لەگەڵ پیاوێكی وەك تۆ بكەم و پێی سەربەرز بم، 
من خوشكێكی بێوەژنم هەیە و هەمووی یەك مانگ لەلای مێردەكەی 
بووە و بە رووداوی ئۆتۆمبێل گیانی س������پارد، تەمەنی هەر)30(ساڵێك 
دەبێ و ئادگاریشی جوانە و زۆریش كابانە، لە ناو ونابانگیشمان بپرسە 
بزانە چۆن بنەماڵەیەكین، مادام تۆ پیاوێكی خاوەن كەس������ایەتی خۆتیت 
من خوش������كەكەی خۆمت پێش������كەش دەكەم ئەگەر تۆ رازی بیت تەنیا 
نەختەكەی پێش������ەكی بدە و بۆ خۆی ناوماڵەكە و جلێكی خۆی بكڕێ 

هیچی تری ناوێت... منیش بەڕاستی قسەكانیم زۆر پێ ماقووڵ بوو، 
ب������ە كابرایەكی زۆر بەڕێزم هاتە پێش چاو و چەندی دەمكرد نەمدەزانی 
چۆن سوپاسی لێبكەم، پێمگوت: كاكە وەڵڵا زۆریشت لێ مەمنوون دەبم 
و پێ س������ەربەرز دەبم ئەگەر تۆ ئ������ەو پیاوەتییەم لەگەڵ بكەی، بەس با 
تۆزێك بیریشی لێبكەمەوە، گوتی باشە ئەوەبوو هەربۆ بەیانی گەیشتمە 
بڕیاری خۆم و گوتم: كاكە دەتوانم خوشكەكەت ببینم، گوتی: بەڵێ با 
بچینە ماڵەوە بیبینە، ئەوە بوو پێكەوە چووینە ماڵیان، ژنە زۆر زیرەكانە 
خۆی رازاندبۆوە ب������ە جۆرێك هەم جوان دەربچێ و هەمیش خۆی گران 
نیش������ان دەدا، كە چ������اوم پێیكەوت بێ بیركردن������ەوە بەكابرام گوت كاكە 
رازیم������ە، مارەییەكەییم پێ بڵێ با بزانم چەن������دە، گوتی:)3( ملیۆن و 
بیس������ت مسقاڵ زێڕە، بێ لێكدانەوە و بیركردنەوە گوتم رازیمە، دەستمان 
لەناو دەس������تی یەك ناو ناوی خوامان لێهێنا، بەڵام گوتی یەك ش������ەرتم 
هەی������ە، گوتم: چییە؟ گوتی: یەكەم ج������ار تەنیا خۆت وەرە داخوازی و 
خۆت و خوش������كەكەم بیبڕێننەوە تا ئەگەر ژن������ەكان پێی رازی نەبوون 
نەتوانن تێكیبدەن ئیتر كابرا رۆیش������ت و رۆژی دوایی پارەكە و زێڕەكەم 
هێن������ا و چووینە ماڵی ئەوان و وەكو چ������ۆن لەگەڵی پێكهاتبووم وامان 
ك������رد و بڕە پارەكە و زێڕەكەم پێدا، بڕیاریش������ماندا بۆ دوو رۆژی تر ژن 
بێ������ن و مەلاش لەگەڵ خۆیان بێنن بۆ مارەك������ردن و گێڕانی ئاهەنگی 

شەكراوخواردنەوە.
من بەو پەڕی بێ ئۆقرەیی و خۆش������ییەوە چاوەڕێی هاتنی رۆژەكەم 
دەك������رد، جوان جوانیش خۆم لەلای س������ەرتاش رێك وپێ������ك و رازاندبۆوە، 
رۆژەكە هات و منیش دایكم و پورەكانم و خوشكمم لەگەڵ خۆم برد بۆ 
داخوازیكردنی كچەكە، كەچ������ی چ ببینم؟ كە لە دەرگای ماڵەكەمان 
دا، كەس دەرگای لێنەكردینەوە چەند جارێكی تریش پیامان كێش������ا هەر 

كەس نەیكردەوە.
ئەوەب������وو لەگەڵ لێدانەوەی دەرگاكەیان ئافرەتێكی دراوس������ێیان هاتە 
دەرەوە و گوت������ی: ئەوانە لەماڵ نی������ن و خانووەكە چۆڵە، گوتمان: یانی 
چی چۆڵە دوو رۆژ پێش ئێستا ئێمە هاتووینەتە ئەم ماڵە چۆن چۆڵە!؟ 
ژنەكە گوتی: دوێنێ ئەوان لۆرییەكیان هێنا و كەلوپەلەكانیان باركرد و 
لێیاندا رۆیشتن، ئەمڕۆ خاوەن خانووەكەش هاتبوو لێیانی پرسی، گوتمان 
رۆیش������توون باریان كردووە، كابرا دەیگووت ئەوە سێیەمین مانگە كرێی 
خانوویان نەداوەمەتێ بڕیار وابوو دوێنێ شەو بۆی ببات كەچی شەوەكە 
باریان كرد و رۆیش������تن، بە ئێمەش������یان گوت كرێم������ان داوە بەڵام خاوەن 
خانووەكە داوای كرێی زیادی كردووە، گوتم باش������ە ئەی خوش������كەكەی 
ئەویش لەگەڵی رۆیش������تووە؟ گوتی: خوشكی چی! كابرا تەنیا خۆی و 
ژنەكەی بوون، ژنەكەش������ی منداڵی نەبوو، گوتم: چۆن خوشكی چی، 
من خوش������كێكم مارە كردووە و نەختیشم داوە، ئەوە دایكم و خزمەكانمن 
هاتووی������ن بۆ مارەكردنی ئەمڕۆ رۆژی مارەكردنیەتی، ژنە هەر س������وور 
بوو لەس������ەر قس������ەی خۆی و گوتی: ئەوە نزیكەی س������اڵێكە لێرەن من 
نازانم كابرا خوش������كی هەبووە یان نەء، ژنەكەش������ی ئافرەتێكی ئاوابووە، 
ئیتر وەس������فی ژنەكەی كرد، كتومت ئەو ژنە بوو كە گوایە خوش������كێتی 
و من خواس������توومە و ئەمڕۆش بۆ مارەكردنی هاتووم، قس������ەكانی ژنە 
دراوسێیەكەیان هی ئەوە نەبوون بڕوا نەكرێ یان گومانی لێبكرێ، ئیتر 

هەر لە شوێنی خۆم سڕ بووم و دەستەوئەژنۆ دانیشتم.
دایكم و خوش������كم چەندی كردیانە پرتە پرت و بۆڵە وجنێودان، بەڵام 
من كە زانیم چ س������وودی نییە پێمگوتن ئێوە پێویست ناكات ئەو قسانە 

بكەن، من ئیتر بێوەژنیش ناخوازم، با بگەڕێینەوە بۆماڵ.

 كە چاوم بە ژنەكە كەوت بێ 
لێكدانەوە و بیركردنەوە گوتم 
كاكە بە هەموو شتێك رازیم 
هەتا زووە با ناوی خوای 
لێبێنین

پاڕانەوەو نوزانەوە لەبەردەم دادگا
تازە دەوامی فەرمی دادگا دەستیپێكردبوو كە دەرگەوانەكە، 
پۆلیس بوو، هاتە ژوورەوە سڵاوێكی سەربازییانەی بۆ دادوەركرد 
و پێی گوت: گەورەم  پیرە پیاوێك لەگەڵ كردنەوەی دەرگای 
دادگا، لەبەردەم دەرگا راوەس������تاوەو بەگری������ان و پاڕانەوە پێی 
گوتووە خێرت دەگاتێ ئەگەر جەنابی دادوەر هات توخوا لێت 
دەپاڕێمەوە بمخە ژوورەوە، غەدرێكی گەورەم لێكراوە، نازانم چ 
كێشەیەكی هەیە، بەڵام بەخوا گەورەم زۆر دڵم پێی دەسووتێ، 

پێدەچێت كێشەیەكی ئاڵۆزی هەبێت.
كە پۆلیس������ەكە قسەكانی تەواو كرد دادوەر چاویلكەكەی لە 
چاوی هێنایە خوارەوە، گوتی تەمەنی چەندە؟ ئەویش گوتی: 
لە دەورووبەری حەفتا ساڵی دەبێت،دادوەر تۆزێك راماو ئینجا 
فەرمانی دا بێتە ژوورەوە، كابرا فەرمووی لێكراو هاتە ژوورەوە، 
دوای س������ڵاوكردن راستەوخۆ، بەدادوەری گوت: جەنابی حاكم 
لەسەر جادە فڕیانداوم دوو خانووی گەورەم هەبوو، هەردووكیانم 
بەكرێ دابوو پارەی كرێیەكانم كۆكردەوە و دوای چەند ساڵێك 
خانوویەكی هەشتا مەترم پێ كڕی بۆ خۆم لەگەڵ پیرێژنەكەم 
لەن������اوی دەژیام و بەكرێی ئ������ەو دوو خانووەم كە بەری رەنجی 
ساڵەهای س������اڵی كاركردنم بوو، بەهێمنی و بەتێری گوزەرانم 
دەكرد، ساڵێك پێش ئێستا خێزانم ئەمری خوای بەجێهێناو مرد، 
من بەتەنها مامەوە، كوڕەكانم هاتنە بن كلێشەم و گوتیان بابە 
وەرە لای ئێمەو ئەو خانوانەت بفرۆش������ە بەتەنها چی دەكەی، 
ئێمە بەدڵ و بەگیان خزمەتت دەكەین و لەسەر چاوی خۆمانت 

دادەنێین
پێمگوتن كوڕم وا بۆخۆم دانیشتوومەو چاوم لەدەستی كەس 
نییە، مەمنوونتانم وا بەپەرۆشن بۆم، بەڵام بەخودای نامەوێ 
ژیان نە لەئێوەو نە لەخۆش������م تێكدەم، راستە ئێوە پێتان خۆشە 

بەڵام كێ دەڵێ ژنەكانتان رامدەگرن..
كابرای بەس������اڵاچوو كە ناوی حەمەدەمی������ن بوو تاوێك لە 
قس������ەكانی راوەس������تاو ئەو جا بەدادوەری گوت������ی: ئەدی وە 
نییە گ������ەورەم؟ دادوەریش گوتی: فەرموو  قس������ەكانت تەواو 
بكە، حەمەدەمین دەستی بەقس������ەكانی كردەوەو گوتی: حاكم 
خۆشبێ، نەمزانی چۆن س������ێ خانوویان لەبن دەست دەرهێنام 
و تەنه������ا هەتا كاری خۆیان ك������رد لای خۆیان گلیان دامەوە، 
كە ئامانجەكەی خۆیان بەدەس������تهێنا ئەوج������ا فڕیاندام، دادوەر 
كە گوێی لە قسەكانی بوو پێی گوت: ئایا بەڵگەیەكی هەیە 
لەسەر ئەو قس������انە گوتی: بەڵگەی چیم هەبێ، پێیان گوتم 
خانووەكان������ت بەكرێیەكی زۆرتر دەدەین������ە كۆمپانیا، ئەو كاتی 
وەكو پاش������ایان دەژی و ئێمەش ئەگەر ویستت ژنێكی ترت بۆ 
دێنی������ن، ئەگەر نا خزمەتكارێك بۆ بەكرێ دەگرین، ئینجا بێ 
ئەوەی قس������ەكانی تەواو بكات دادوەرەكە كە لێی پرسی داخۆ 
سكاڵات لەدژی كەس هەیە؟ ئەویش گوتی: بەڵێ لە هەرسێ 
كوڕەكەم و كابرایەك كە خۆی بەس������دیق پێناس������اندم و گوتی: 
خاوەنی كۆمپانیام.. دادوەرەكەش لەس������ەر پارچە كاغەزێك دوو 
دێڕی نووسی و بە پۆلیسەكەی گوتی: بینێرە بنكەی پۆلیس 

و سكاڵای بۆ تۆمار بكەن.

لەنێو فایلەكانی دادگاوە

 هێشتا نەمردبوو 
میراتەكەیان بەشكرد!

هەقیقەتی كێشەكە
وردەكاری و بنجوبنەوانی كێش������ەی م������ام حەمەدەمین یەكێ 
لەو ئەفسەرانە بۆمان دەگێڕێتەوە كە كاتی خۆی لێكۆڵینەوەی 
لەسكاڵاكەی كردووە، ئەو ئەفسەرە مەسەلەكەی بەدوورو درێژی 
بۆ گێڕاینەوەو گوتی: بەیانی بوو كاتێك پیرەمێردێكی غەمبار 
و چاو بە فرمێس������كی لەڕوو لاواز هات������ە بنكەكەمان و پارچە 
كاغەزێك������ی پێی بوو، كە هاتبووە بنكە كاغەزەكەی پیش������انی 
پۆلیس������ەكەی بەر دەرگای داب������وو، ئەویش هێنابوویە لای من، 
كاغەزەك������ەم لێ وەرگ������رت و خوێندمەوەو منی������ش پێش ئەوەی 
وتەكانی وەرگرم داوام لێكرد بەدرێژی س������ەربوردەی خۆی باس 
بكات تادوایی پوختەكەی بكەینە سكاڵاو بیبەینە بەردەم دادوەر، 
جا لەگێڕانەوەكەیدا بۆم دەركەوت كە پوختەی قسەكانی ئەو پیاوە 
پیرە ئەوەیە كوڕەكانی بەفێڵ و تەڵكەبازی هەرسێ خانووەكەیان 
پێفرۆشتووەو گرێبەس������تێكیان پێ مۆركردیە گوایە گرێبەستی 
بەكرێدانی خانووەكەیە بەكۆمپانیا دووسێ هەفتەی پێچوو هەر 
یەك دوو رۆژێك ل������ەلای یەكێكیان ب������ووە، ئەوەندەی پێنەچوو 
رۆژێك كوڕێكیان پێیگوت������ووە بڕۆ بازاڕ لە فڵانە چایخانە برا 

دوات  دێت������ە  گەورەك������ەم 
دەتباتە ماڵی خۆیان ئەوەی 
گوتی منیش وامكرد، تا 
ئێ������وارە چاوەڕێم  نزیكەی 
كرد كەچی كەس نەهات، 
هاتمەوە ماڵی ئەو كوڕەی 
كە لای������ان ب������ووم كەچی 
ماڵەكەیان باركردبوو، ئیتر 
تێگەیش������تم چۆن دەستیان 
حەمەدەمین  م������ام  بڕیوم، 
كە قس������ەكانی تەواو كرد 
كاغەزێك������ی دامێ گوایە 
ئ������ەو گێربەس������تەیە ك������ە 
نیشانی دەدات خانووەكەی 
بەكرێ داوە، كە خوێندمەوە 
دەبینم گرێبەس������تی كڕین 
خان������ووەو  فرۆش������تنی  و 
كراوە،  لەنووس������ینگەكەوە 
كوڕەكانیم  ناوی  پاش������ان 
س������كاڵای  كە  نووس������ی 
لەدژی������ان تۆمارك������ردووە، 
بەتەواوەتی  دۆس������ییەمان 

ئامادەكردو وتەكانی مام حەمەدەمینمان بەش������ێوەیەكی فەرمی 
تۆماركردو لەگەڵ دۆس������یەكەی ناردمانە لای دادوەرو ئەویش 
پاش������ان خوێندنەوەی دووبارە وتەكانی مام حەمەدەمین ئیمزای 
لەس������ەر كردو فەرمانی دەس������تگیركردنی هەموویاندرا ئێمەش 
فەرمان������ی دەس������تگیركردنمان دەك������ردو تا نی������وەڕۆ هەموومان 
دەستگیركردن كە هۆی دەس������تگیركردنەكەمان پێگوتن، هەموو 
سوێندو قورئانیان دەخوارد كەوانییە باوكیان خەڵەفاوەو تێكچووە، 

ك������وڕەكان هەرس������ێكیان دەیانگوت كە باوكیان لەلای كەس������یان 
نەحەواوەتەوەو ماڵیانی بەجێهێشتووە دەنا چۆن بوو كە هەموویان 
هەر خراپ بوون؟ كە پرسیاریش������م لێك������ردن بۆچی خانووەكەیان 
لێفرۆش������تووە یەكێكیان بریكارنام������ەی دەرهێنا كە خۆی چۆتە 
دادنووس و خۆی ئارەزووی فرۆشتنی كردووە، منیش گوتم كە 
خانووەكانی فرۆشتووە ئەی پارەكەی چی لێكردووە؟ هەموویان 
بەی������ەك ئاواز گوتی������ان پارەك������ەی بزركردووە، دیاربوو ش������تێك 
لەمەس������ەلەكەدا هەبوو، من وتەكانیانم وەرگرتوو و ناردمە لای 
دادوەر ئەویش سەر لەنوێ لێكۆڵینەوەی زارەكی لەگەڵ كردبوون 
و تەواو گومانی لێیان هەبوو، ئینجا دادوەر بڕیاریدا كەوا بزانێ 
ئایا ئەو كوڕانەی خانووی تازەیان كردووە چ بەناوی خۆیان بێت 
ی������ان بەناوی خێزانیان هەروەها فەرمان������ی كرد كەوا ئەو كڕیارە 
ئام������ادە بكەین كە خانووەكانی كڕیوە، پاش������ان لێكۆڵینەوەیەكی 
چڕیش بكرێت لەگەڵ ئەو كەس������ەی كە ناوی سدیق و خۆی بە 

خاوەن كۆمپانیا ناساندووە
دەركەوتنی راستی

دیارە لە كێشەكەدا تاوانێكی گەورەی ساختەكاری بەدی دەكرا، 
بۆی������ە دادوەری لێكۆڵینەوە 
بە دوای  ج������ددی  بە  زۆر 
لێكۆڵینەوەدا  هەنگاوەكانی 
دەچوو، ئەوەبوو لە رێڕەوی 
بۆم������ان  لێكۆڵین������ەوەدا 
گرێبەستەی  ئەو  دەركەوت 
بەن������اوی بەكرێدانی خانوو 
ئامادەك������راوە ل������ە بنەڕەتدا 
گرێبەس������تی فرۆشتن بووە 
و ب������ە پێچەوان������ەوە لە مام 
گەیاندووە،  حەمەدەمینیان 
م������ام حەمەدەمین رەوانەی 
لێژنەی پزیش������كی كرا بۆ 
پش������كنینی داخوا بزاندرێت 
ه������ۆش و زیرەكییەكەی لە 
دەست داوە یان نا، دەركەوت 
هیچ نییە و  زۆر بە هۆش 
تەواوەتیش  ب������ە  ژی������رەو  و 
هۆش������دار و  ئاگادارە، هەر 
بە هاوكاری  براكە،  س������ێ 
سەدیق بە كارەكە هەڵساون 
و دوای فرۆش������تنی ه������ەر 
سێ خانووەكە بە ماوەیەكی كورت یەكو خانوویەكیان بۆ خۆیان 
كڕی������ووە، بەڵام ئەو كڕیارەی كە خانووەكانی كڕیووە ئاگای لەم 
كەین و بەینە نەبووە  بۆیە دادگا بڕیاری هەڵوەشاندنەوەی كڕین 
و فرۆش������تنی هەرسێ خانووی داو، گەڕاندرایەوە بۆ سەر ناوی 
مام حەمەدەمین و س������ێ كوڕەكەی و س������ەدیقیش بە تۆمەتی 
ئەنجامدان������ی تاوانی س������اختەكاری و تەزوی������ر درانە دادگای 

تایبەتمەند بۆ ئەوەی سزای عادیلانەی خۆیان وەربگرن.

 رۆژێكیان كوڕێكم پێی 
گوتم باوكە بڕۆ بازاڕ لە 
فڵانە چایخانە دانیشە برا 
گەورەكەم دێت بەدواتداو 
دەتباتە ماڵی خۆیان، منیش 
تا ئێوارە چاوەڕێم كرد هەر 
نەهات ناچار گەڕامەوە 
بەڵام بینیم ئەوانیش ماڵی 
خۆیان گواستۆتەوەو فێڵیان 
لێكردووم!!

مام )حەمەدەمین( رەوانەی 
لێژنەی پزیشكی كرا لەوێ 
دەركەوت عەقڵ و ژیری 
تەواوەو هیچ گرفتێكی عەقڵی 
نییەو قسەی كوڕەكانی 
ناڕاستن

رووپاك تەمەنی گەیشتبووە)29(س������اڵ كەچی جارێ هەر 
مێ������ردی نەكردبوو، هۆی مێ������رد نەكردنی )رووپاك( تا ئەو 
تەمەن������ەش زۆر بوون، هەندێكی بۆ خۆی و هەندێكیش������ی 
بۆ ماڵەوەی������ان دەگەڕایەوە، بەتایبەت������ی باوكی، )رووپاك( 
بەش������ێكی زۆری ئەركی بەخێوكردنی ماڵ������ەوەی كەوتبووە 
سەر، بۆ هەموو ش������تێك دەگەڕانەوە بۆلای )رووپاك( هەر 
لە ئامێرە كارەباییەكانەوە بگرە تا بۆ كڕینی كەرەس������تەكانی 
خواردەمەنی و ئازووقە و پێداویس������تییەكانی تر، ئەو هەموو 

داواكاریانەش بەتەنیا بەو مووچەیەی كە لە فەرمانگەكەی 
وەریدەگ������رت پێك نەدەه������ات، بۆیە دەمێك ب������وو بیری لەوە 
دەك������ردەوە بەڵكو دوای دەوامی فەرمانگە پاش نیوەڕۆكەی 
لە كۆمپانیایەك كارێك بدۆزێتەوە و بتوانێ ماڵەوەیان بەخێو 
بكات، باوكی)رووپاك(بەهۆی ئیفلیجییەوە لەماڵ كەوتبوو، 
ئەگەرچ������ی توانای كاركردنی نەب������وو، تەنیا مووچەیەكی 
خانەنش������ینی هەبوو، بەڵام لەبەر ئ������ەوەی كە كرێچی بوون 
و خەرجی رۆژانەش گرانب������وو، نە مووچەكەی)رووپاك( و 

نە خانەنشینیەكەی باوكیش������ی پێداویستییەكانی ماڵی پڕ 
نەدەكردەوە، س������ەرەڕای ئەوەش تەماح������ی لەوە هەبوو كە لە 
بەرامبەر بەمێردانی )رووپ������اك( نەختێكی زۆر وەربگرێت، 
)رووپاك( چونكە زۆر جوان و دڵگیر و س������ەرنجڕاكێش بوو، 
داخ������وازی زۆری هەبوو، جۆرەها ك������ەس داخوازیان دەكرد، 
یەكێكیان پزیش������كێكی پس������پۆر بوو، ب������ەڵام لەبەر ئەوەی 
)رووپاك( ئەو پزیشكەی بەدڵ نەبوو، رەتیكردەوە، هەرچەند 
ئەو چەندین جار لە سەریەك بۆ داواكردنی دەستی)رووپاك( 

بۆچی رووپاك كۆرپەكەی ناوســـــــكی لەباربرد؟

رووپاك تەمەنی گەیشتبووە)29(س������اڵ كەچی جارێ هەر 
مێ������ردی نەكردبوو، هۆی مێ������رد نەكردنی )رووپاك( تا ئەو 
تەمەن������ەش زۆر بوون، هەندێكی بۆ خۆی و هەندێكیش������ی 
بۆ ماڵەوەی������ان دەگەڕایەوە، بەتایبەت������ی باوكی، )رووپاك( 
بەش������ێكی زۆری ئەركی بەخێوكردنی ماڵ������ەوەی كەوتبووە 
سەر، بۆ هەموو ش������تێك دەگەڕانەوە بۆلای )رووپاك( هەر 
لە ئامێرە كارەباییەكانەوە بگرە تا بۆ كڕینی كەرەس������تەكانی 
خواردەمەنی و ئازووقە و پێداویس������تییەكانی تر، ئەو هەموو 

داواكاریانەش بەتەنیا بەو مووچەیەی كە لە فەرمانگەكەی 
وەریدەگ������رت پێك نەدەه������ات، بۆیە دەمێك ب������وو بیری لەوە 
دەك������ردەوە بەڵكو دوای دەوامی فەرمانگە پاش نیوەڕۆكەی 
لە كۆمپانیایەك كارێك بدۆزێتەوە و بتوانێ ماڵەوەیان بەخێو 
بكات، باوكی)رووپاك(بەهۆی ئیفلیجییەوە لەماڵ كەوتبوو، 
ئەگەرچ������ی توانای كاركردنی نەب������وو، تەنیا مووچەیەكی 
خانەنش������ینی هەبوو، بەڵام لەبەر ئ������ەوەی كە كرێچی بوون 
و خەرجی رۆژانەش گرانب������وو، نە مووچەكەی)رووپاك( و 

نە خانەنشینیەكەی باوكیش������ی پێداویستییەكانی ماڵی پڕ 
نەدەكردەوە، س������ەرەڕای ئەوەش تەماح������ی لەوە هەبوو كە لە 
بەرامبەر بەمێردانی )رووپ������اك( نەختێكی زۆر وەربگرێت، 
)رووپاك( چونكە زۆر جوان و دڵگیر و س������ەرنجڕاكێش بوو، 
داخ������وازی زۆری هەبوو، جۆرەها ك������ەس داخوازیان دەكرد، 
یەكێكیان پزیش������كێكی پس������پۆر بوو، ب������ەڵام لەبەر ئەوەی 
)رووپاك( ئەو پزیشكەی بەدڵ نەبوو، رەتیكردەوە، هەرچەند 
ئەو چەندین جار لە سەریەك بۆ داواكردنی دەستی)رووپاك( 

بۆچی رووپاك كۆرپەكەی ناوســـــــكی لەباربرد؟

خەڵكی ناردە ماڵیان، بەڵام ئەو هەر رازی نەبوو، كابرا لەداخی 
ئەو چوو كچە پزیشكێكی خواست و وازی لێهێنا،)رووپاك( 
لە ژیانی������دا بەتایبەتی لە تەمەنی )25(س������اڵیدا كەوتبووە 
داوی خۆشەویستی كوڕێكەوە كە بنەماڵەیەكی دەوڵەمەند و 
بەئیمكانیات بوون، ماوەی دووساڵان لەگەڵ ئەو كوڕە پێكەوە 
بوون، بەڵام تەنانەت بۆ جارێكیش بەتەنیا پێكەوە لە شوێنی 
چۆڵ و تەنیا دانەنیش������تن بەڵكو ئەگ������ەر ژوانیان هەبووایە 
دەچوونە شوێنێكی گشتی كوڕە و)رووپاك( لەسەر پێكهێنانی  
ژیانی هاوس������ەرێتی لەسەر هەموو شتێك رێكەوتبوون تەنیا 
ئەوەن������دە مابۆوە كە كوڕەكە بیكاتە رەس������می و داخوازیكەر 
بنێرێتە ماڵی)رووپاك(، ئەو ئێوارەیەی كە دیاریكرابوو بچنە 
ماڵی)رووپ������اك( كوڕەكە ئۆتۆمبێل������ە تایبەتییەكەی خۆی 
دەباتە گەراجی شووش������تنی ئۆتۆمبێ������ل بۆ ئەوەی خاوێنی 
بكات������ەوە، لەرێگە لەگەڵ لۆرییەكی بارهەڵگر لێك دەدەن و 
كوڕەكە و برازایەكی كە لەگەڵیدا دەبێ دەمودەس������ت گیان 
لەدەس������ت دەدەن، كاتێك ئەو هەواڵە بە)رووپاك( دەگاتەوە لە 
هۆش خ������ۆی دەچێ و پتر لە مانگێ������ك نەخۆش دەكەوێت 
و دەكەوێتە ناو جێگە، كچە دەرفەتێكی زێڕینی لەدەس������ت 
دەچێ تا نزیكەی دووساڵیش بەتەواوەتی و بێ ئەملاوئەولا 
رەتی هەموو ئەو داخوازیكەرانە دەكاتەوە كە دێنە داخوازیی، 
لە تەمەنی )28(س������اڵیدا دووبارە ئومێد دەخوازێت یەكێكی 
خ������ۆش بوێت و ژیانی هاوس������ەرێتی لەگ������ەڵ پێك بێنێ، 
ئیتر س������ەرەڕای ئەو ئومێدە هەوڵیش������ی دەدا جگە لە كاری 
فەرمانبەری خۆی كارێكی دوای دەوامیش بكات، رۆژێك 
بەكچ������ە هاوكارێكی خۆی دەڵێ ئەگەر كەس������ێك هەبوو یا 
كۆمپانیایەك هەبوو شوێنی كاركردنی تیابێت ئامادەیە ئیش 
بكات بەو مەرجەی ش������وێنێكی باش و ناوبانگی باش بێت، 
كچەش بەدڵی س������اف و بەنیازی یارمەتیدانی، بە برایەكی 
خۆی دەڵێ ئەویش ب������ە هاوڕێیەكی خۆی دەڵێ كە خاوەن 
كۆمپانیا دەبێ، كابرای خاوەن كۆمپانیا دەڵێ شوێنمان نییە، 
بەڵام ب������ا كچەكە بێت بزانم چی دەزانێ، ئەوس������ا لەوانەیە 

شوێنێكی بۆ بكەمەوە.
كاركردن لە كۆمپانیا

با یەكتر ناس������ینی )رووپ������اك( و خاوەنی كۆمپانیا لە زاری 
برای دەستەخوشكەكەی رووپاك ببیستین و بزانین رێكەوتنی 
چۆن بوو چۆنیش دەس������تبەكاربوو، دەرەنجامی چی لێهات؟ 
ئەو كوڕە ناوی )تەها( دەبێ و بەمش������ێوەیە بەس������ەرهاتی 
رووپاكمان بۆ دەگێڕێتەوە و دەڵێ: كە )رووپاك(م بینی سەد 
ماشەڵڵام لە جوانییەكەی كرد و سەرەتا تۆزێك دوودڵ بووم 
ك������ە ئەو كچە جوانە حەیفە وا موحتاجی كاری دوای دەوام 
بێ، رەنگ������ە رووبەڕووی مرۆڤێكی تەماحكاری چاوچنۆك 
بێت������ەوە ك������ە وەك گورك مرخی خۆی ل������ێ خۆش بكات و 
پاشان لرفی بدات، من ئەمەم بە خوشكەكەم گوت: )گوتم 

رووپاك تەمەنی 
گەیشتبووە)29( ساڵ، بەڵام 
هێشتا مێردی نەكردبوو، 
هۆكاری ئەمەش هەندێكی 
بۆخۆی و هەندێكی بۆ 
ماڵەوەیان بەتایبەتی باوكی 
دەگەڕایەوە

ئەگ������ەر پێیخۆش بێ������ت هەموو رۆژ ب������ە ئۆتۆمبێلی خۆم 
هاوتووچۆی پێدەكەم بەبێ بەرامبەر و ئاگاداریش������ی دەبم 
تا لەوێ لەس������ەر كارەكەی دەكەوێتە سەر پێ و لە خۆی و 
لە كارەكەی و ش������وێنەكەی دڵنیا دەبێت و پێویس������تی بەمن 
نامێنێ،( خوشكەكەشی پێشنیاری براكەی پێدەڵێ و ئەویش 
مەمنوونی دەب������ێ، كە دەیباتە لای خاوەنی كۆمپانیاكە كە 
كوڕێكی)24(ساڵی دەبێ و باوكی هەمووی یەك دووساڵێكە 
مردووە و ئەو لە جیاتی باوكی كۆمپانیاكە هەڵدەسوڕێنێ، كە 
چاوی بە)رووپاك( دەكەوێ لە ش������وێنی خۆی وشك دەبێ و 
ه������ەر كە بابەتەك������ە دەكەنەوە بێ دوودڵ������ی پێیان دەڵێ من 
لەب������ەر خاتری كاك )تەها( دادیدەمەزرێنم و حەز دەكەی لە 
س������بەینێیەوە وەرە كۆمپانیا و هیچ رێگریم نییە ئەگەرچی 
ش������وێنی بەتاڵم������ان نەماوە، بەڵام مادام كچێكی باش������ی و 
لەلای������ەن كاك )تەها(وە هاتووی ق������ەی ناكە، تەها گوتی: 
بەیانی خۆم )رووپاك(م بردە كۆمپانیا و دوای تەواوبوونیشی 
چوومەوە دوای و بردمەوە ماڵەوە، لە رێگەدا گوتی: خاوەن 
كۆمپانیاك������ە كە ناوی )رێباز( ب������وو، زۆر رێزم لێدەگرێ و 
ئۆفیس������ێكی تایبەتی خستۆتە بەردەس������تم بۆ ئەوەی بتوانم 

كارەكانم بكەم، مووچەكەشم باشە و لێی رازیم.
بەهەرحاڵ رۆژهات و رۆژ رۆیی پەیوەندی نێوان )رووپاك( 
و )رێب������از( بەرە ب������ەرە پەرەیدەس������ەند، دوای س������ێ چوار 
مانگێك گەیش������تە ئاستی پەیوەندی و دواتر بووە پەیوەندی 
خۆشەویس������تی، )رووپاك( بەردەوام ئاستی پەیوەندی خۆی 
لەگ������ەڵ )رێباز( پێدەگوتم، چەن������د جارێك وریام كردەوە كە 
ئەوەندە پەیوەندییەكەی تۆخ نەكات لەگەڵی، دەیگووت بەڵێنی 
شەڕەفی پێداوم كە بمخوازێت، گوتم بابێتە خوازبێنیت مادام 
پێی رازیت، بەڵام لە س������نووری خۆی رایبگرە تا بە رەسمی 
دێتە خوازبێنیت، دیاربوو ئامۆژگارییەكەی منی بەدڵ بوو 
كاریش������ی پێدەكرد، بەڵام فڕوفێڵ و زمان لووسی و جۆری 
بەڵێنەكانی)رێب������از( زۆرت������ر كاری تێدەكرد،)رێباز( بەڵێنی 
پێداب������وو كە دوای هەفتەیەكی تر بچێتە خوازبێنی، رۆژێك 
بەتەنیا لە كۆمپانی������ا دەمێننەوە )رێباز(یش وەك پێیدەگوت 
تۆ ئێس������تا ژنی منی، هەر هێن������دە هەفتەیەكی ترە و دێمە 
خوازبێنیت نامەوێ وەكو بێگانەیەك هەڵس������وكەوتم لەگەڵدا 
بكەیت، بەهەرح������اڵ لەیەك نزیك دەبنەوە  هۆش و خەیاڵیان 
لەخۆی������ان نامێنێ و لەناو یەك������دا دەتوێنەوە، وەختێك دێنەوە 
هۆش خۆیان كاتژمێر یەكی شەوە و سەبارەت بە)رووپاك(یش 
كار لەكارترازاوە، ئەو ش������ەوە دایكی تەلەفۆن بۆ خوشكەكەم 
دەكات و ئەوی������ش ئاگاداری من دەكاتەوە، لەكاتی گەڕان و 
سۆراغ كردن بۆم دەركەوت كە تا ئەو كاتەش لەناو كۆمپانیا 
مابوون، )رووپاك( بەرەنگی زەردی پەڕیو و پەرێش������انەوە، 
بەشپرزەییەوە،)رێباز(یش هەروا، زانیم شتێك قەوماوە، بەڵام 

هیچ كامێكیان ئاشكرایان نەدەكرد.

ئاشكرابوونی مەسەلەكە 
)تەها( ب������ەردەوام دەبێ و دەڵێ: ك������ە هەفتەكە رەتبوو 
قس������ەكانی )رێباز(ی������ش نەهاتنەدی،)رووپاك( تەنگاو 
بوو، ئەو تەنگاویی������ە نزیكەی مانگێكی خایاند، كچە خەو 
وخۆراك������ی نەمابوو، رەنگ زەرد و پەریش������ان.)رووپاك( 
رۆژێك لەگەڵ خوش������كەكەم مەس������ەلەكەی باسكردبوو، 
داواش������ی كردبوو منیش مەس������ەلەكە بزانم بەڵكو فشار 
بخەینەسەر )رێباز( و چارەسەرێكی بارودۆخەكە بكەین، 
هەرسێكمان پاش نیوەڕۆیەك لەگەڵ )رێباز( لە كۆمپانیا 
بەتەنیا دانیش������تین و باس������ەكەمان كردەوە، دوای چوار 
كاتژمێر گفتوگۆ گەیشتینە ئەوەی یەكەمجار كۆرپەكەی 
سكی بچوێنین، پاشان دوای هەفتەیەك ئینجا)رێباز( بچێتە 
خوازبێنی، ئیتر دەستكرا بە جێبەجێكردنی رێكەوتنەكە، سەرەتا 
كۆرپەكە لەبار برا، پاش������ان )رێباز( چ������ووە داخوازی و تەنیا 
هەفتەی������ەك لەگەڵی مایەوە، بەڵام هەرچی بۆ كردبوو و 
كڕیبوو هەمووی بۆ بەجێهێشت و خانوویەكی بچووكیشی 

بۆكڕی و مەبلەغێك پارەشی پێدا و تەڵاقی دا.
پ������اش ئەو دەرەنجام������ە بە چەن������د مانگێك)رووپاك( لە 
فەرمانگەكە خۆی گواستەوە و ئەو خانووەشی كە )رێباز( 
بۆی كڕیبوو فرۆشتی و لەگەڕەكەی خۆیان باریان كرد 

و ئێستا و ئێستاش نەمانزانی بۆكۆی چوون.
من و خوشكەكەم بەڕاس������تی خەفەتمان بۆی خوارد و 
زۆرجاریش خۆم������ان بەگوناهبار دەزانی و دەمانگووت 
ئێم������ە گەیاندمانە ئەو چارەنووس������ە تاڵە، ئەگەر ئێمە 
بەو)رێباز(ەمان نەناس������اندایە ئێس������تا ئەویش بەو دەردە 
نەدەڕۆیی، بۆیە كە بە كێشەكەشمان زانی هەر لەسەرەتاوە 
فشارێكی زۆرمان بۆ )رێباز( هێنا و ناچارمان كرد كە 
بەشێوەیەك چارەس������ەری مەسەلەكە بكات كە ئابڕووی 

كچەكە بپارێزێ.

بە بەڵێن و پەیمانی ناڕاست هەڵیخەڵەتاند 
زۆرجار مرۆڤ نازانێ قەدەری بەچی دەگات.)رووپاك( 
كە بەختی نەهێنا كوڕێكی بەدڵی خۆی خۆش دەویست 
و ئەویش بە رووداوی ئۆتۆمبێل گیانی لەدەس������ت دا و 
ئومێدەكەی بووە بڵقی س������ەر ئاو، كاتێكیش كەسێكی 
وەك������و )رێباز( دەناس������ێت بەڵێن و پەیمانی ناڕاس������ت  
هەڵیدەخەڵەتێنێ و تووشی رۆژگارێكی تاڵی دەكات.

س������ەیر لەوەدایە ئەو كچە ئەوەندە وریای خۆی بووە و 
رێزی لە خۆی ناوە و پێی هەڵنەخلیس������كاوە بەرامبەر 
ب������ە وروژێنەرەكانی دنیا، چی بوو لە س������اتەوەختێكدا 
ئ������اگای لەخۆی بب������ڕێ و خۆی تەس������لیمی بەڵێنە 
س������یحراوییەكانی كوڕێك بكات كە هەر لەس������ەرەتاوە 

تەماحی لێكردووە..!؟

ئەوەی سەیرە لەو رووداوەدا 
ئەوەیە كە رووپاك هێندە 

ئاگاداری خۆی بوو هیچ كات 
نەیهێشت پێ هەڵبخلیسكێ 

كەچی لگەڵ رێبازدا بە قسە 
لووسەكانی هەڵخەڵەتاو 

خۆی تەسلیمی بەڵێنە 
سیحراوییەكانی كرد

بیانوویەك بدۆزنەوە بۆ تەلەفۆن نەكردنیان ئەو قسەیە دەكەن، هەموو 
جار ئەمەم بەئاسایی وەرگرتووە و دڵم لێیان نەڕەنجاوە.

ئایندە ئیبرایم 20 س������اڵ" هەندێك جار تەلەفۆنم بۆ هاوڕێیەكەم یان 
یەكێك ل������ە خزمەكانم كردووە، پیان گوت������ووم ژمارەكەتم لا نییە و 
ناتناسم، هیچ كاتێك ئەمە نەبۆتە هۆی تووڕەبوونم، بەڵكو زۆر جار 

بەئاس������ایی وەرمگرتووە، چونكە هیچ 
هۆی������ەك نەبووە بۆ ئ������ەوەی گومان 
بك������ەم كە ژمارەك������ەی منیان رەش 
پێم شتێكی ئاسایی  كردبێتەوە، بۆیە 

بووە.
فەرمان محمەد 23 ساڵ" بەڵێ 
زۆر جار ئەم������ە روویداوە كاتێك 

كردووە  هاوڕێیەكم  ب������ۆ  تەلەفۆنم 
لەوەڵامدا گوتویەتی ببورە ژمارەی تۆم 

لا نییە، ئەمەم زۆر بەئاسایی وەرگرتووە 
لەبەرئەوەی لەوانەیە هاندەكەی گۆڕیبێت 
یان سووتابێت بۆیە ناوی منی لانەماوە.

دینا محمەد 21 س������اڵ" ئەمە بەسەر من هاتووە 
ل������ە هاوینی پاردا كاتێ������ك ماوەیەكی زۆر بوو 
ب������ۆم نەدەكرد،  هاوڕێیەكم هی������چ تەلەفۆنی 
منیش لێم پرسی بۆچی بێدەنگی ئەو گوتی 
ژمارەی تۆم لەلا نەمابوو، بەڵام بڕوام پێی 
نەكرد، لەبەرئەوەی ئەگەر ژمارەكەش رەش 
بووبێتەوە ئ������ەوا زۆر نامەی منی لابوو 

دەیتوانی بەئاسانی ژمارەكەم بزانێت"
تالیب كوردە30ساڵ" بەدەیان جار ئەوە 
بەسەر من هاتووە كاتێك تەلەفۆنم بۆ 
كەسێك كردووە پێی گوتووم ژمارەكەتم 
لا نەماوە بەهەمان شێوەش زۆر جار 
ژمارەی زۆر كەسم لەلا نەماوە بۆیە 

ئەمە زۆر ئاسایی بووە لای من و هیچ 
كاتێك پێم ناخۆش نەبووە.

یارا ئەحمەد 23 ساڵ" چەند جارێك 
تەلەفۆنم ب������ۆ هەندێك لە هاوڕێیانم 
ناتناس������م  گوتووم  پێی������ان  كردووە 
ژمارەكەت لای م������ن نییە، بڕوا 
ئەنقەس������ت  بە  ئ������ەوان  ناك������ەم 
كردبێتەوە،  رەش  ژمارەكەمیان 
بەڵام یەكێكی������ان دواتر پێی 
گوتم لەبەرئەوەی تەلەفۆنت 
منیش  نەدەك������رد  بۆم������ن 
كردەوە،  رەش  ژمارەكەت������م 

هەموو جارێك ئەوە لای من 
زۆر ئاسایی بووە.

زۆر ج������ار تەلەفۆن بۆ هاوڕێكەت دەكەیت، لەوەڵامدا دەڵێت ببورە 
ژمارەك������ەت لای من نییە یان دەڵێت من ناتناس������م تۆ كێی؟ ئایا 
هی������چ جار ئەوە بەس������ەر تۆ هاتووە؟ ئەو كات������ە كاردانەوەت چی 
دەبێت و هەست بەچی دەكەی، بەڕای تۆ بۆچی ژمارەكەت لای 
هاوڕێكەت رەش������كراوەتەوە؟ ئایا باوەڕ بە قسەكانی دەكەی كاتێك 

هۆیەكەت پێ دەڵێت؟
ئەڵماس محەمەد 23 س������اڵ دەڵێت: بەڵێ جارێك ئەوەم بەس������ەر 
هاتووە، بەڵام هۆی خۆی هەبوو، ئەو كەسە مۆبایلەكەی فۆرمات 
كردبوو و هیچ ژمارەیەكی لا نەمابوو، ئەمەش زۆر ئاس������ایی بوو 

لای من بۆیە هیچ تووڕە نەبووم"
زری������ان خەتاب 22 س������اڵ، بەڵ������ێ چەند جارێك ئەم������ە روویداوە 
بەڵام هیچ كاتێك پێم وانەبووە كە كەس������ی بەرامبەر بە ئەنقەست 
ژمارەكەی منی لای خۆی نەهێش������تبێت، چونكە بە هەمان شێوە 
ئەوە بەسەر منیش هاتووە كاتێك ژمارەی هاوڕێیانم لانەماوە ئەوان 

بەئاسایی وەریان گرتووە"
ساكار رۆستەم21 ساڵ" جارێك وا رێككەوت كارێكم بە هاوڕێیەكەم 
هەب������وو نامەیەكم بۆ نارد، بەڵام ئەو ژمارەكەی منی لا نەمابوو، 
زۆر ئاسایی بوو لەلام، چونكە دەكرێت هەندێ جار بەهۆی شتێك 
ژمارەی هاوڕێیانمان لەلا نەمێنێ، هەروەك چۆن پێم خۆش������ە كە 
هاوڕێیان������م لێم تووڕە نەبن كاتێك ژمارەكەیان لەلای من نامێنێت، 

بۆیە منیش بە هەمان شێوە هیچ تووڕەنابم زۆریش ئاساییە"
كارزان عەلی 23 ساڵ" زۆر جار تەلەفۆن بۆ هەندێك كەس دەكەم 
ك������ە كارم پێیانە وەڵامم نادەنەوە، كە وەڵامیش دەدەنەوە دەڵێن ببورە 
ژمارەك������ەت لای من نەماوە یان نەمزانی ه������ی تۆیە، لەكاتێكدا 
هەم������وو جار كە تەلەفۆنیان بۆ دەك������ەم پێیان دەڵێم ئەمە ژمارەی 
منە و لای خۆت بیپارێزە، بەڕاستی زۆر جار دڵگران دەبم كە ئەم 

شتە روودەدات"
تاڤگە مس������تەفا 22 س������اڵ" وەكو خۆم هیچ كاتێك ئەوەم بەسەر 
نەهاتووە، بەڵام  ئەگەر ش������تێكی لەو شێوەیەشم بەسەر هات زۆر 
بە ئاس������ایی وەریدەگرم ، دیارە هۆكارێك هەیە بۆ رەش بوونەوە یان 

نەمانی ژمارەی من لای هاوڕێكانم.
محەمەد غێدان 21 س������اڵ، تا ئێس������تا ئەوە لای من رووی نەداوە 
بەڵام بەشتێكی ناشرینی دەزانم كەیەكێك ژمارەی منی لا بێت و 
بیڵت ناتناسم، لەگەڵ ئەوەشدا جاری وا هەیە كەسێك مۆبایلەكەی 
فۆرم������ات دەكات یان دەی گۆڕێت ئەو كاتە ئاس������اییە، بەڵام بە 

ئەنقەست بێت ئەوا شتێكی ناشرینە"
رۆژگار فاخیر 19 س������اڵ" هیچ جار ئەوە لەمن رووینەداوە ئەگەر 
رووش ب������دات ئەوا زۆر بەئاس������ایی وەری دەگ������رم، بەڵام بەهۆی 
ئ������ەوەی زۆر هاندم گۆڕیوە جاری واهەبووە تەلەفۆنم بۆ هاتووە و 
پێم گوتووە ناتناسم، بەرامبەرەكەشم بە ئاسایی وەری گرتوو، زۆر 

جاریش بەهۆی دەنگیانەوە هاوڕێكانم دەناسمەوە"
سەربەست حوسێن21 ساڵ" لەراستید هەندێ هاوڕێم كەم تەلەفۆنم 
ب������ۆ دەكەن، كە منیش تەلەفۆنیان بۆ دەكەم دەڵێن ژمارەكەت لای 
م������ن نەماوە، بەڵام دڵنیام ژمارەكەی منیان لایە، بەڵام بۆ ئەوەی 

ببورە ناتناسم ژمارەكەت لای من نییە!

ئا: هێمن قەسرەیی

كچێك: ئەو حاڵەتە ئاساییە 
چونكە بە هەمان شێوە ئەوە 
بەسەر منیش هاتووە، ئەوان 
بە ئاساییان وەرگرتووە

53

كۆمەڵایەتی

ژمارە )724( 2009/3/9


